
Durante esta semana a literatura infantil
e xuvenil é a principal protagonista

nos títulos que entran a formar parte da
Biblioteca Galega 120. Así, hoxe La Voz

entrega, polo prezo

de só un euro e máis o custo do xornal,
a obra de Xabier Puente Docampo
«Cando petan na porta pola noite» e
mañá o volume de José Antonio Perozo
«O enigma de Embívicus».

A obra de Xabier P. Docampo «Cando petan na porta pola noite» entra hoxe na Biblioteca 120

La Voz entrega mañá o libro de Xosé
Antonio Perozo «O enigma de Embívicus»

DAVID OTERO

Perozo neste seu libro sabe co-
mo servirnos un bo prato de ce-
reixas para acompañalas en xo-
gos con zurre de pensamentos.

El colócanos á par de Cali, o
protagonista, o cal, en moito e
en todo, invítanos ó seu embigo
natural, para facelo espacio de
desexos para moitas aventuras.

E velaí hoxe, xa que logo, un
libro de tapas consistentes, por un
euro ourado, cun agasaIlo den-
tro, todo agarimoso, de azucre ca-
seño, tanto en palabras como en
ilustracións e feito unha lambe-
tada enorme, tal de como algodón
por festas de pobo, para a con-
quista na súa lectura.

Así logo vai Cali co seu proxec-
to de amor tamén connosco e así
corremos polo seu traxecto na in-
tuición do que será.

Facémolo tamén da man e do
brazo dos seus amigos por todo
Embívicus. Hai que vernos ta-
llando ousadías con valentías,
mocidade con solidariedade, ami-
zades con amor, compañía con
diálogo!

Significados múltiples

Callamos no texto deste libro
para todas as idades - e con pre-
textos - as palabras de signifi-
cados múltiples (non hai dúas
iguais) para con elas tecer pen-
samentos e bordar coa nosa fan-
tasía e maila nosa imaxinación
uns sinais ourados de cultura, na
literatura, propios do gozar dunha
das menores soidades, a lectura,
conxugando niso os verbos saber
e amar.

Afirmémonos pois no desexo
gozoso do extraordinario, avan-
zando páxina a páxina, viaxando,
mirando e gustanto docemente do
marabilloso do transparente.

Por outra parte, sexamos felices
de que nos permita unha imaxe
chea de paisaxes, como un espe-
Ilo, na que nos ver para relelo.

Uha vez máis, un libro, pola
lectura activa, pode levarnos do
cotián ó marabilloso.

Diremos así que lelo, no exer-
cício do pensamento, constitúe
unha celebración para descubrir
moitos olvidos e asemade poder
gustar de moitos sabores que non
sabiamos deles; pois os libros,
amigos e amigas, tamén deben
vivir nas casas coa mornura de
quen os len e de quen os po-
súen.

DAVID OTERO, animador á lectura e
escritor

O xoves,
«Contos por

palabras», de
Fernández Paz
O primeiro capítulo do

libro Contos por palabras
é unha confesión do autor,
Agustín Fernández Paz,
na que recoñece que é un
lector de xornais a dia-
rio pero «os anuncios son
agora a miña sección pre-
ferida»

E en anuncios están ins-
pirados os contos deste li-
bro que entrega La Voz de
Galicia o próximo xoves
dentro da Biblioteca Ga-
lega 120.

Por esta obra, Fernán-
dez Paz recibiu o premio
Lazarillo en 1990

LECTURAS CUALIFICADAS

LOANZAS Á TERRA
MARÍA CANOSA

Sei de O enigma de Embí-
vicus dende o 15 de maio de
1992, cando mo regalaron a
través do certame _Achega-
mento ó libro_ que promovían
na miña vila natal. E penso que
foi un grande acerto, porque
verdadeiramente con esta lec-
tura un consegue achegarse á
maxia do libro e da lectura.

Teño moi boas lembranzas
desta historia, que non deixa
de ser unha fervorosa louban-
za á paisaxe galega e ás tradi-
cións da mesma índole: os xo-
gos infantís, as relacións veci-
ñais,... Unha loubanza á nosa
terra que, coñecendo a orixe
extremeña do seu autor, é do-
bremente emotiva.

Xosé Antonio Perozo demos-
tra en innumerables ocasións
que sabe, dende o corazón, que
significa Galicia, e así nolo
transmite nas súas liñas.

Penso no protagonista da his-
toria, ese Cali que tantas veces
me fixo viaxar á aldea, ós meus
xogos infantís, ó son do río,
ó grupo de amigos,... loiro e
de ollos azuis e creo que ben

podería se-lo mesmo Perozo
cando era un cativo, porque esa
vitalidade e forza son propias
do mesmo.

Xeneroso, activo, humano e
optimista son adxectivos que
ben poderían defini-lo prota-
gonista, o autor, a historia e
o propio libro, que nos envol-
ven nunha maxia da que resul-
ta imposible escapar.

Aínda arrecenden no meu
maxín as flores que dan paso
a grande parte da historia de
Embívicus.

É o fermoso dos libros, que
de cousas pequenas, aparente-
mente débiles e insignificantes
como pode ser un pétalo, fan
agromar as máis fermosas his-
torias da literatura. E é que a
maxia da lectura é así, discre-
ta e tremendamente potente,
embaucadora e tenaz, é unha
viaxe que só precisa do noso
sentimento como medio de lo-
comoción, un soño que se vive
cos ollos moi abertos.

MARÍA CANOSA é escritora é estu-
diante universitaria


	Page 1

